
 EUR/KZT 490.22             USD/KZT 459.33        RUB/KZT 5.17             CNY/KZT 61.97ВАЛЮТАЛАРДЫҢ РЕСМИ БАҒАМДАРЫ:

3 ШІЛДЕ 2023 ЖЫЛ, ДҮЙСЕНБІ   №123 (30602) 

E-mail: info@egemen.kzwww.egemen.kz TWITTER.COM/EGEMENKZFACEBOOK.COM/EGEMENKZ

10-бет9-бет5-бет

Ғылымға сұраныс 
жасайтын өндіріс 
болмай тұр

1500 
домбырашы 
күй тартты

Елорданың 
даму 
жоспары

«Баршаңызды Ұлттық дом-
быра күнімен құттықтаймын! 
Көне дəуірден жеткен бұл аспап 
хал  қымыздың болмыс-бітімін, 
салт-дəстүрі мен мəдениетін 
а й   ш ы қ   т а й д ы .  Р у х ы м ы з д ы 

көтеріп, мерейімізді өсірген 
дом быра асыл мұ рамызға, ұлт-
тың символына айналды. Біз 
оны жан-жақты дəріптей бе-
ре міз», деп жазды Мемлекет 
бас шы сы.

Кездесу барысында елі міздегі 
опера өнері мен мəде ниетін да-
мыту мəселелері тал қыланды. 
Президентке Шым кентте қала лық 
опера жəне балет театрының жаңа 
ғимаратын са лу жоспары туралы 
мəлімет бе рілді.

Сонымен қатар Майра Мұ-
хамед қызы Президентке өңір-
дегі опера жəне театр өнерін да -
мыту жұмыстары, сондай-ақ 
жас əншілерді, театр жəне балет 

əртістерін оқыту ісі жөнінде айтты.
Мемлекет басшысы жас та-

лант тарды дайындау, театр ре-
пер туарын шетелдік жəне ұлт тық 
қойылымдармен жаңарту ма ңызды 
екенін атап өтті. Қасым-Жомарт 
Тоқаев Майра Мұхамед қызының 
көп жылдан бері Қазақстанның 
мəдениет сала сының дамуына зор 
үлес қосып келе жатқанын атап өтіп, 
опера əншісіне шығармашылық та-
быс тіледі.

ҚАЗАҚСТАН РЕСПУБЛИКАСЫ 
ПРЕЗИДЕНТІНІҢ ЖАРЛЫҒЫ

Қазақстан Республикасының мемлекеттік 
наградаларымен наградтау туралы

ҚАУЛЫ ЕТЕМІН:
1. Əскери жəне қызметтік борышын атқарудағы жанқиярлығы, 

сондай-ақ төтенше жағдайда көрсеткен ерлігі үшін наградталсын:
II дəрежелі «Айбын» орденімен

Байдоллаев
Нұрлан Қошқарұлы

– Қорғаныс министрлігі 53975 əскери бөлімінің 
командирі;  

Долдаев Дамир
Талғатұлы

– Ішкі істер министрлігі Абай облысы полиция 
департаментінің аса маңызды істер бойынша аға 
тергеушісі;  

Садықов Орал
Жексенғалиұлы

– Ішкі істер министрлігі Абай облысы полиция 
департаменті Бородулиха ауданы полиция 
бөлімінің бастығы;

III дəрежелі «Айбын» орденімен
Баймұратов Думан 
Қайратұлы

– Төтенше жағдайлар министрлігі Абай облысы 
Төтенше жағдайлар департаменті өрт сөндіру 
жəне авариялық-құтқару жұмыстары қызметі 
№ 7 өрт сөндіру бөлімінің көлік жүргізуші 
қызметкері; 

Қасымов Ілияс 
Ерғазыұлы

– Төтенше жағдайлар министрлігі Қарағанды 
облысы Төтенше жағдайлар департаменті өрт 
сөндіру жəне авариялық-құтқару жұмыстары 
қызметі № 4 мамандандырылған өрт сөндіру 
бөлімінің бөлімше командирі;

Никифоренко Иван 
Юрьевич

– Төтенше жағдайлар министрлігі Астана қаласы 
Төтенше жағдайлар департаменті өрт сөндіру 
жəне авариялық-құтқару жұмыстары қызметі 
№ 7 мамандандырылған өрт сөндіру бөлімінің 
көлік жүргізуші қызметкері;

Смайылов Рустам 
Қадырұлы

– Төтенше жағдайлар министрлігі Шығыс 
Қазақстан облысы Төтенше жағдайлар 
департаменті өрт сөндіру жəне авариялық-
құтқару жұмыстары қызметі №24 өрт сөндіру 
бөлімінің бөлімше командирі;

«Ерлігі үшін» медалімен
Ақағалиев Ермек
Жеңісұлы

– Төтенше жағдайлар министрлігі Алматы қаласы 
Төтенше жағдайлар департаменті өрт сөндіру 
жəне авариялық-құтқару жұмыстары қызметі 
№ 3 мамандандырылған өрт сөндіру бөлімінің 
аға өрт сөндіруші-құтқарушысы;

Ескендір ЗҰЛҚАРНАЙ, 
«Egemen Qazaqstan»

Алаяқтарға 
алданғандар көп

Қасым-Жомарт Тоқаев Ішкі 
істер министрлігі мемлекеттік 
басқару жүйесінде айрықша рөл 
атқаратын құрылым екенін атап 
өтіп, қоғамдық тəртіпті сақтау, 
қылмыспен күресу аса маңызды 
міндет саналатынын айтты.

– Тəртіп сақшыларының 
қызметі оңай емес. Бұл белгілі. 
Күн-түні жұмыс істейтін кез-
дер жиі болады. Қауіп-қатер 
де бар. Тəу лік бойы, яғни 24 
са ғат бойы сақадай сай болу 
үшін ерекше қажыр-қайрат пен 

төзім ділік қажет. Себебі қиын 
жағдайға тап болған жандар, 
ең алдымен, полициядан көмек 
күтеді. Азаматтарымыз сіздерге 
мемлекеттің, яғни биліктің өкілі 
ретінде қарайды. Қауіп-қатерден 
қорғайды деп сенеді. Сондықтан 
сіздерге əрдайым орасан зор жа-
уапкершілік жүктеледі, – деді 
Мемлекет басшысы.

Президенттің айтуынша, по-
лиция халықтың құрметіне ие 
мамандықтың бірі болуы ке-
рек. Сондықтан қазір ішкі іс тер 
органдарының жұмысын жетіл-
діруге баса мəн беріліп, полиция 
қызметінің сервистік моделі ен-
гізіліп жатыр.

– «Жұртқа жақын полиция» 

қағидатын орнықтыру үшін нақ-
ты іс-шаралар қабылданып жа-
тыр. Осы қарқынды тоқтатпау 
керек. Қанатқақты жоба аясында 
қол жеткен жетістікпен шектеліп 
қалуға болмайды. Ашығын 
айтқанда, қызмет көрсетудің 
сервистік моделі туралы маман-
дар ғана айтып жүр. Қарапайым 
азаматтар мен қоғам өкілдері 
пікір білдіріп жатқан жоқ. Бұл 
– халық оның нақты нəтижесін, 
оң өзгерістерді көріп жатқан 
жоқ деген сөз. Сондай-ақ сотқа 
дейінгі тергеу саласына да на-
зар аударған жөн. Бұл – құқық 
қорғау жүйесіндегі мем лекеттік 
қызметтің ерекше бір түрі, – деді 
Қасым-Жомарт Тоқаев.

Президент қоғамдағы алаяқ-
тық əрекеттерге тағы бір өзекті 
мəселе ретінде арнайы тоқталды.

– Қазір көптеген азаматымыз 
алаяқтардың айласына түсіп, 
алданып қалып жатыр. Сон дық-
тан құқық қорғау органдары 
алаяқтарға қарсы табанды күрес 
жүргізуге тиіс. Оларға ешқандай 

жеңілдік жасалмауы керек. 
Себебі алаяқтардың жасаған 
əрекетінен халық зардап шегеді. 
Мысалы, жақында бір туристік 
компания заңға бағынатын бір 
топ азаматты алдап, оларды 
қажылыққа жіберген. Енді кінəсіз 
адамдар Сауд Арабиясының 
полиция учаскесінде қамауда 
отыруға мəжбүр. Осындай алаяқ 
компанияның заңға қайшы 
əрекеті азаматтарымыздың ден-
саулығына, олардың мораль-
дық жағдайына жəне жалпы 
еліміздің беделіне үлкен нұқсан 
келтіріп отыр. Бұл жерде, əри-
не, адамдардың құқықтық сауат-
сыздығы да бар. Енді мем-
лекетіміз, яғни Сыртқы істер 
министрлігі оларға барынша 
көмек тесуі қажет. Ал Ішкі істер 
министр лігі алаяқ компанияның 
бас шылығын, қызметкерлерін 
заңға сəйкес жауапқа тартуға тиіс. 
Əділетті қоғам құрамыз десек, 
дəл осындай өзекті мəселелерді 
шешуіміз керек, – деді Қасым-
Жомарт Тоқаев.      

Мемлекет басшысы поли-
цияның жоғары деңгейдегі өкіл-
дері университеттерге, мектеп-
терге барып, заңдарды жастарға 
түсіндіруі керек екенін айтты. 
Əсіресе заң бұзудың салдарын 
анық көрсетуі қажет.

– Өкінішке қарай, жастары-
мыздың арасында заң сауат-
сыздығы кеңінен таралған, бас-
қа сөзбен айтқанда, жастарымыз 
заңды білмейді, заңды сақтаудың 
мəн-маңызын түсін бейді. Ал 
мұндай құқықтық сауат сыз дық-
тың салдары өте ауыр. Мен əрбір 
жиында қоғамымызда заң үстем-
дігі болу керек, соның негі зінде 
тəртіп болу керек деп айтып 
жүрмін. Полиция қыз мет керлері 
осы қарапайым тұ жы рымдаманы 
халыққа, аза мат  тарға, əсіресе 
жас тарға жет кізуі керек, – деді 
Мемлекет басшысы.

(Соңы 2-бетте)

Абай АСАНКЕЛДІҰЛЫ,
«Egemen Qazaqstan»

Тəуелсіздік алғалы бері дипломатта-
рымыз жер-жаһанның түкпір-түкпірімен 
тығыз қарым-қатынас орнатып, халықаралық 

аренада қауіпсіздік пен тұрақтылықтың бет-
ке ұстарына айналды десек артық айтқандық 
емес.

Сөзіміз дəлелді болуы үшін цифрлар-
ды сөйлетейік. Бүгінге дейін тоғызыншы 
территория əлемнің 186 мемлекетімен 

дипломатиялық қарым-қатынас орнатқан. 
Төрткүл дүниеде Ұлы даланың 67 елшілігі, 
18 бас консулдығы, 3 дипломатиялық мис-
сиясы, 9 консулдығы жəне халықаралық 
ұйымдардағы 4 тұрақты өкілдігі бар. Бұдан 
бөлек, алыс-жақын шетелдерден 70 елшілік 
«тоғызыншы территорияда» дипломатиялық 
қызмет етеді. Сондай-ақ 38 халықаралық 
ұйымның елімізде өкілдігі жұмыс істейді. 

(Соңы 6-бетте)

Заң мен тәртіп қатаң сақталуға тиіс

–––––––––––––––––––––––––––––––––––––––––––––––
Мемлекет басшысы Қасым-Жомарт Тоқаевтың т­рағалы-
ғымен Ішкі істер министрлігінің кеңейтілген алқа мәжілісі ­тті. 
Жиынға Президент �кімшілігі мен мемлекеттік орган дар бас-
шылары, ІІМ алқасының мүшелері және орталық аппараттың 
басшылық құрамы, ­ңірлік полиция департаменттерінің, 
аумақтық қылмыстық атқару жүйесі департаменттерінің бас-
шылары қатысты.
–––––––––––––––––––––––––––––––––––––––––––––––

Жас таланттарды 
дайындау маңызды

––––––––––––––––––––––––––––––––––––––––––––––––
Мемлекет басшысы Қасым-Жомарт Тоқаев Қазақстанның 
еңбек сіңірген әртісі, Шымкент қалалық опера және балет 
театрының директоры Майра Мұхамедқызын қабылдады. 
––––––––––––––––––––––––––––––––––––––––––––––––

––––––––––––––––––––––––––––––––––––
Осы орайда қыс қы мал азығын дайындау 
мәселесінің маңызын ескер мей кетуге еш болмас. 
Шаруаға қолайлы жаз кү нінің әр сәтін ұтымды 
пайдалана білгеннің ұтары к­п. Қыстан мал-
жаным қысылмай шықсын дегеннің барынша 
қамданатыны да – осы тұс. Аны ғында ел-жұрт 
ерекше назар аударып отырған науқан биыл қалай 
басталып, қалай жүріп жатыр? Балғын ш­пті 
орып-баулайтын, оны тасымалдайтын техниканың 
жай-күйі қаншалықты дәрежеде? Жемш­п 
түсіретін қоймалар қысқа әзір ме? Тамшы тамбай, 
құрғақшылықпен басталған бұл жаз біздер үшін 
берекелі бола ма? Талайды толғандырған осы бір 
сауалдарға ­ңір-­ңірдегі тілшілеріміз жауап іздеп 
к­рген еді...
––––––––––––––––––––––––––––––––––––

Тақырыпқа байланысты топтаманы 8-беттен 
оқисыздар.

Ұлттық домбыра 
күнімен құттықтады

––––––––––––––––––––––––––––––––––––––––––––––––
Президент Қасым-Жомарт Тоқаев Ұлттық домбыра күніне орай 
Twitter парақшасында құттықтау жариялады.
––––––––––––––––––––––––––––––––––––––––––––––––

РЕСМИ

ТІЛШІГЕ ТЫҒЫЗ ТАПСЫРМА

Жаздың әр күні – жылға азық

ДИПЛОМАТИЯ КҮНІ

Елдестірмек – елшіден
–––––––––––––––––––––––––––––––––––––––––––––––––––––––––––––––––
2 шілде – Дипломатиялық қызмет күні. Халқымыз «елдестірмек – елшіден» деп, 
дипломатияның мән-мағынасын бір-ақ ауыз с­збен түйіндеп берген. К­пвекторлы 
саясат ұстанатын Қазақстан бейбітсүйгіш ел екенін талай мәрте шартарапқа паш етті.  
–––––––––––––––––––––––––––––––––––––––––––––––––––––––––––––––––

(Жалғасы 2-бетте) 

Сенат төрағасы Мəулен 
Əшімбаев бұған дейін еңбек 
нарығында талдау қабілеті 
бар мамандарға деген сұра-
ныстың жоғары екенін бір-
неше рет атап өткен еді. Соған 
байланыс ты Палата сарап-
шылар қа уымдастығымен 
бел сен  ді жəне жүйелі жұмы с 
жүргізіп келеді.  Сенат 

жа нындағы Жас са рапшы лар 
клубы мен Тал дау мек тебі 
соның бір дəлелі. Аталған 
жобалар ар қылы 2 жылда əр-
түрлі бағыттағы 100-ге жуық 
сарапшы тренингтен өтті.

Қазіргі таңда сарапшы-
лар Сенаттың көмегімен 
ел экономикасының негізгі 
с а л а л а р ы н а  қ а т ы с т ы 

ұсы ныстар дайын даумен 
ай налысады. Осы алаңдарға 
қатысушылар депутаттар-
мен жəне мемлекеттік ор-
ган өкілдерімен бірлес кен 

жұмысқа тұрақты түрде 
жұ   мыл дырылады. Оның 
ішінде, заң шығару қыз метін 
са  раптамалық сүйемелдеу 
ба ғыты да бар.

САЯСАТ

Заң мен тәртіп қатаң сақталуға тиіс
(Соңы. Басы 1-бетте)

Президент азаматтарымыз 
қиын жағдайға тап болғанда билік 
өкілдері əділдікті тез арада қайта 
орнатады, кінəлілерді жауапқа 
тартады жəне шығынды өтеуге 
көмектеседі деп үміттенетінін айт-
ты. Сондықтан арыз-шағымдарды 
барынша жылдам əрі кəсіби түрде 
қарастырып, əрекет ету қажет.

–  Алайда  шағымдардың 
көптігі құқық қорғау жүйесінің 
бұл міндетті тиісті деңгейде ат-
қара алмай жатқанын көрсетеді. 
Азаматтар жылдар бойы талай 
мекеменің табалдырығын тоз-
дырып, нақты жауап таппай, 
шындыққа қол жеткізе алмай 
жүр. Сондықтан менің тапсырмам 
бойынша Құқық қорғау жүйесін 
реформалау жөніндегі комиссия 
қылмыстық жəне қылмыстық 
процестік заңнаманы жетілдіру 
туралы заң жобасын əзірледі. 
Бұл құжат тергеушілердің жəне 
анықтаушылардың жұмысын 
жеңілдету үшін керек. Басты мақсат 
– оларды артық рəсімдерден, 
құжат тардан арылту. Түптеп кел-
генде, мұның бəрі сіздерге көмек 
сұрап келген азаматтар үшін жаса-
лып жатыр. Бюрократия жойылса, 
полицияның уақыты үнемделеді, 
күш-қуаты босқа жұмсалмайды. 
Азаматтардың өзекті мəселесін 
шешуге көбірек мүмкіндік туады. 
Азаматтарымызға құрғақ есептер 
емес, сіздердің қызметтеріңіздегі 
елеулі өзгерістер мен нақты нəти-
желер қажет. Сервистік модельдің 
мəні – осы. Оның негізгі тəсілдері 
полиция қызметінің барлық аспек-
тісі мен саласына енгізілуі керек, – 
деді Президент.

Жол ережесін 
мүлтіксіз сақтау қажет

Мемлекет басшысы отбасын-
дағы тұрмыстық зорлық-зо м бы-
лық  тың алдын алу жұмысы ның 
тиімділігін арттыруға ерекше на-
зар аудару керек екенін атап өтті.

–  Статистика көңіл көншітпейді. 
Соңғы екі жарым жылда үйдегі 
зорлық-зомбылықтың салдарынан 
300 адам көз жұмды. Денсаулыққа 
ауыр зиян келтірудің 878 фактісі 
жəне орташа зиян келтірудің 
808 фактісі тіркелген. Осындай 
құқық бұзушылықтар бойынша 
37 мыңнан астам адам əкімшілік 
жауапкершілікке тартылды. Жағ-
дайды түзеу үшін алдын алу ша-
раларын кешенді түрде жүргізу 

қажет. Бұл жерде учаскелік инс-
пекторлар шешуші рөл атқарады. 
Уақтылы шаралар қабылданса, 
отбасылық жəне тұрмыстық ұрыс-
керіс кезінде жасалған қылмыс-
тың көпшілігінің алдын алуға бо-
лар еді. Яғни біреудің өмірі мен 
денсаулығын сақтап қалар едік. 
Мұны тəжірибе көрсетті, – деді 
Қасым-Жомарт Тоқаев.

Президенттің пікірінше, құқық 
қорғау органдары əрқашан бас-
ты назарда ұстауға тиіс тағы бір 
маңызды мəселе – жол қауіпсіздігі 
деңгейін арттыру.

– Соңғы үш жылда жол-көлік 
оқиғаларының саны 9 пайызға 
өсті. Оның салдарынан 6,5 мың-
нан астам азамат қаза тауып, 55 
мыңнан астамы жарақат алды. 
Шын мəнінде, біз жыл сайын ірі 
елді мекеннің халқынан айыры-
лып отырмыз. Бұл – еліміз үшін 
нағыз қасірет. Біз адамдардың 
өмірі мен денсаулығы ең басты 
құндылық екенін үнемі айтамыз. 
Сондықтан жағдайды түзеу үшін 
жүйелі шаралар қабылдау керек. 
Ең алдымен, барлық азаматтың 
назарын жол жүру ережелерін 
мүлтіксіз сақтауға аудару керек. 
Мəселен, жаяу жүргіншілердің 
кінəсінен тек биылдың өзінде 164 
жол-көлік оқиғасы болып, сал-
дарынан 24 адам қаза тапты, 142 
адам жарақат алды. Апаттардың 
көптігі жол қауіпсіздігі деңгейінің 
автомобильдер санының өсіміне 
сай келмейтінін көрсетеді. Бұл 

жол инфрақұрылымына да, оның 
қауіпсіздігіне жауап бере тін 
қызметтердің жұмысын ұйым-
дастыруға да қатысты. Жуырда 
ғана электр самокаттарын жəне 
басқа да жеке көлік құралдарын 
пайдалану тəртібін реттейтін заң 
қабылданды. Енді көліктің жаңа 
түрлерін іс жүзінде қауіпсіз пайда-
лануды қамтамасыз ету маңызды, 
– деді Қасым-Жомарт Тоқаев.

Бұл ретте Мемлекет басшы-
сы ел аумағына ретсіз əкелінген 
шетел дік көліктер де жолдағы 
жағ дайды ушықтырып жібергенін 
айтты.

– Мұндай көліктерді тізгіндеген 
жүргізушілер жол жүру ережесін 
өрескел бұзды жəне көбіне жазасыз 
қалды. Қазір менің тапсырмам бо-
йын ша бұл көліктердің мəселесін 
құқықтық тұрғыда реттеу үшін 
заңдастыру жұмыстары жүргізіліп 
жатыр. Уəкілетті мемлекеттік ор-
гандардың үстірт шешімі осын-
дай көліктердің елге жаппай 
əкелінуіне себепші болды. Енді 
жіберілген олқылықтарды түзеуге 
мəжбүр болып отырмыз. Оның 
ішінде Ішкі істер министрлігінің 
де қателіктері бар. Бұдан бөлек, 
шетелдік көліктерді əкелумен жəне 
оны есепке қоюмен айналысатын 
қылмыстық схемалар пайда болды. 
Оған полиция қызметкерлерінің де 
қатысы бар. Əділетті əрі құқықтық 
мемлекетте бүкіл құқық қорғау 
жүйесінің атына кір келтіретін 
мұндай заңсыздықтарға жол 

берілмеуі керек, – деді Мемлекет 
басшысы.

Құқық қорғау 
саласына жүктелер 

міндет
Президент айрықша назар 

аударған тағы бір өзекті мəселе 
– ұйымдасқан қылмыспен күрес. 
Оның айтуынша, ел ішінде болған 
жайттар, сондай-ақ төңірегіміздегі 
геосаяси кеңістікте болып жатқан 
оқиғалар ұйымдасқан қылмыстық 
топтармен ымырасыз күрес 
жүргізудің аса маңызды екенін 
көрсетті.

– Ұйымдасқан қылмыстық топ 
өкілдерімен «бармақ басты, көз 
қысты» əрекеттерге баруға, астыр-
тын мəміле жасауға, сыбайластыққа 
жол берілмейді əрі қатаң тыйым 
салынады. Кезінде Абай «Күшік 
асырап, ит еттім, ол балтырымды 
қанатты. Біреуге мылтық үйреттім, 
Ол мерген болды, мені атты» деп 
айтқан. Таяудағы оқиғалар қылмыс 
əлемінің өкілдері, түптеп келген-
де, мемлекет пен заңға бағынатын 
азаматтарға қарсы бас көтеріп, 
сая си талап қоюға жəне өз дегенін 
жасатуға тырысатынын көрсетті, – 
деді Президент.

Сондай-ақ Мемлекет бас-
шысы заңға бағыну мен құқық 
бұзушылықтың аражігін нақты 
ажырата білу қажет екеніне тоқ-
талды.

– Қоғамда заң мен тəртіп қатаң 
сақталуы керек. Сонда ғана еліміз 

өсіп-өркендейді. Бұл – мызғымас 
қағида. Қылмыскерлермен күрес 
ымырасыз жүргізілуге тиіс. Бірде-
бір құқық бұзушылықты елеусіз 
қалдыруға болмайды. Мұнда ұсақ-
түйек деген жоқ. Полиция қыз-
меткері заңға бағынатын адам-
ға құрметпен қарауы керек. Ал 
тəртіп бұзушылармен заң аясында 
сөйлесу қажет. Адамды азаптауға, 
қинауға, тергеудің тыйы м салынған 
тəсілдерін қолдануға мүлдем жол 
берілмейді. Əрбір тəртіп сақ шы-
сы мұны жете түсінуге тиіс. Күн-
делікті жұмыста осы талаптар 
сақ талса, азаматтардың полицияға 
деген сенімі артады, – деді Қасым-
Жомарт Тоқаев.

Бұл ретте Мемлекет басшы-
сы полицияға қоғам тарапынан 
да тиісті құрмет көрсетілуі ке-
рек деп санайды. Президенттің 
пікірінше, тəртіп сақшысының 
заңды талабына бағынбау, оған 
қоқан-лоқы көрсету, тіпті күш 
қолдану дұрыс емес. Мұндай 
жағдайда бұзақылар жауапсыз 
қалмауы қажет. Əлеуметтік желіде 
полицияға қатысты түрлі бей-
нежазба бар. Кейбір адамдар 
қасақана арандатушылық жасайды. 
Сондай кезде ұстамдылық таны-
тып, дөрекі əрекеттерге жол бер-
меу өте маңызды. Тəртіп сақшысы 
сауатты сөйлеп, өзін лайықты 
ұстауы қажет.

Президент сөзін қорытындылай 
келе, ішкі істер органдарының 
жұмысын мемлекет жоғары 

баға лайтынын атап өтіп, соңғы 
үш жылда атқарылған нақты ша-
ралар туралы айтты.

– Жалақыны бірнеше рет 
көтердік. Тұрғын үй төлемдерін 
алатын қызметкерлер көбейді. 
Қазір олардың саны 38 мыңнан 
асты. Ұлттық ұланға қолдау көр-
сетіліп келеді. Материалдық-
техникалық базаны нығайту үшін 
жыл сайын қомақты қаржы бөлініп 
отыр. Инновациялық техноло-
гиялар енгізіліп жатыр. Жалпы, 
ішкі істер органдарына қолдау 
көрсетіле береді, – деді Қасым-
Жомарт Тоқаев.

Алқа мəжілісінде Ішкі істер 
министрі Марат Ахметжанов сөз 
сөйлеп, нашақорлық, адам сауда-
сы, тұрмыстық зорлық-зомбылық 
сияқты қоғамдағы кеселдер мен 
қылмыстың алдын алу жəне оларға 
қарсы күрес шаралары, сондай 
ақ құқық қорғау органдарында 
жүргізіліп жатқан реформалар 
жөнінде арнайы баяндама жасады.

Президент министрдің баянда-
масына қатысты пікір білдіре оты-
рып, нашақорлықпен жəне есірткі 
саудасымен күресу үшін құқық 
қорғау органдары шұғыл  шара-
лар қабылдауы қажет екенін айт-
ты. Сондай-ақ Мемлекет басшысы 
алаяқтықпен күресуге бағытталған 
алдын алу шараларын күшейту 
маңызды екеніне назар аударды.

Бұдан бөлек, жиында Астана 
қаласы Полиция департаментінің 
бастығы Марат Төлебаев, Алматы 
қаласы Полиция департаментінің 
бастығы Арыстанғани Заппаров, 
Қарағанды облысы Полиция 
департаментінің бастығы Санжар 
Əділов баяндама жасады.  

Жиын алдында Президентке 
полиция қызметінде қолданылатын 
цифрлық  жобалар таныстырыл-
ды. Атап айтқанда, Мемлекет 
басшысына ішкі істер органда-
рында  кибер қылмыс жəне есірткі 
қылмыстарына қарсы күрес, 
дактилоскопиялық тіркеу, отба-
сындағы зорлық-зомбылыққа 
профи  лактикалық бақылау жүргі-
зу, көліктерді заңдастыру жəне  
жол-көлік апатының материал-
дарын сақтандыру компания-
ларына онлайн беру секілді 
маңызды міндеттердің орындалу-
ын оңтайландыруға бағытталған 
цифрлық технологиялар енгізіліп  
жатқаны баяндалды.  Сондай-ақ 
Мемлекет басшысына Ұлттық 
ұлан мен туристік полицияның 
жаңа формасы таныстырылды.

ҚАЗАҚСТАН РЕСПУБЛИКАСЫ ПРЕЗИДЕНТІНІҢ 
ЖАРЛЫҒЫ

Қазақстан Республикасының мемлекеттік 
наградаларымен наградтау туралы

Əубəкіров Талғат
Жұмақанұлы

– «Целинное» ЖШС директоры, Абай облысы;

Белгібаев Бахтияр 
Станұлы

– Төтенше жағдайлар министрлігі Алматы облысы Төтенше жағдайлар 
департаменті өрт сөндіру жəне авариялық-құтқару жұмыстары 
қызметі №9 өрт сөндіру бөлімінің өрт сөндіруші-құтқарушысы;

Ермеков Мұхамед-
Шəріп Əбсағитұлы

– Төтенше жағдайлар министрлігі «Қазавиақұтқару» АҚ əуе 
кемесінің командирі;

Жиренов Бекболат 
Маратұлы

– Төтенше жағдайлар министрлігі Қарағанды облысы Төтенше 
жағдайлар департаменті өрт сөндіру жəне а вариялық-құтқару 
жұмыстары қызметі мамандандырылған тобының бөлімше 
командирі;

Кенжебаев Ертай
Мирамұлы

– Төтенше жағдайлар министрлігі Астана қаласы Төтенше 
жағдайлар департаменті өрт сөндіру жəне авариялық-құтқару 
жұмыстары қызметі №16 өрт сөндіру бөлімінің көлік жүргізуші 
қызметкері;

Күдербеков Болат
Оралұлы

– Төтенше жағдайлар министрлігі Жетісу облысы Төтенше 
жағдайлар департаменті өрт сөндіру жəне авариялық-құтқару 
жұмыстары қызметі №6 өрт сөндіру бөлімінің өрт сөндіруші-
құтқарушысы;

Қабдулин Арман
Жанатбекұлы

– Төтенше жағдайлар министрлігі Абай облысы Төтенше жағдайлар 
департаменті өрт сөндіру жəне авариялық-құтқару жұмыстары 
қызметі №5 өрт сөндіру бөлімінің бөлімше командирі;

Мұхамет Мұрал
Мұхаметұлы

– Төтенше жағдайлар министрлігі Астана қаласы Төтенше 
жағдайлар департаменті өрт сөндіру жəне авариялық-құтқару 
жұмыстары қызметі №4 мамандандырылған өрт сөндіру 
бөлімінің көлік жүргізуші қызметкері;

Нұрмұхамбетов 
Бақытжан
Нұрмұхамбетұлы 

– Төтенше жағдайлар министрлігі Шығыс Қазақстан облысы 
Төтенше жағдайлар департаменті өрт сөндіру жəне авариялық-
құтқару жұмыс тары қызметі №7 өрт сөндіру бөлімінің көлік 
жүргізуші қызметкері; 

Сайдулаев Гилани 
Умарович

 – «Восток лес индустрия» ЖШС директоры, Абай облысы;

Хурай Өркен  – Төтенше жағдайлар министрлігі Астана қаласы Төтенше 
жағдайлар департаменті өрт сөндіру жəне авариялық-құтқару 
жұмыстары қызметі №3 мамандандырылған өрт сөндіру 
бөлімінің көлік жүргізуші қызметкері;

«Жауынгерлік ерлігі үшін» медалімен
Жанғазинов Талғат
Ағыбайұлы

 – Қорғаныс министрлігі 28738 əскери бөлімінің бригада сержанты;

«Ерен еңбегі үшін» медалімен
Алексеев Алексей 
Владимирович

 – Экология жəне табиғи ресурстар министрлігі Орман 
шаруашылығы жəне жануарлар дүниесі комитетінің «Семей 
орманы» мемлекеттік орман табиғи резерваты» РММ Бөкебай 
филиалының Бөкебай орман өрт сөндіру станциясының өрт 
сөндіру автокөлігінің жүргізушісі;

Лебединский 
Александр Петрович

 – Экология жəне табиғи ресурстар министрлігі Орман 
шаруашылығы жəне жануарлар дүниесі комитетінің «Қазақ 
ормандарды авиациялық қорғау жəне орман шаруашылығына 
қызмет көрсету базасы» РМҚК Бородулиха авиациялық 
бөлімшесінің басшысы.

2. Осы Жарлық қол қойылған күнінен бастап қолданысқа енгізіледі.

Қазақстан Республикасының Президенті 
Қ.ТОҚАЕВ

Астана, Ақорда, 2023 жылғы 29 маусым
№ 274

Сарапшы даярлайтын орталық
––––––––––––––––––––––––––––––––––––––––––
Сенатта елімізде жүргізіліп жатқан реформа-
ларды одан әрі іске асыруға қатысты ұсыныстар 
талқыланды. Мемлекет басшысы Қасым-Жомарт 
Тоқаев Түркістанда �ткен Ұлттық құрылтайдың 
екінші отырысында мемлекеттік саясатта талдау, 
сараптама жасау қызметі сапалы жүргізілуге тиіс 
екенін айтты.
––––––––––––––––––––––––––––––––––––––––––

ЕАДБ басқарма төрағасы Николай 
Подгузов 2022 жылы Банк еуразиялық 
кеңіс тіктегі жетекші даму инсти туты 
ре тіндегі рөлін нығайт қанын, бұған 
оның жоба ларына инвес тиция көле-
мінің айтарлықтай өсуі дəлел болатынын 
атап өтті. Атап айтқанда, жинақ талған 
инвестициялық порт фель жалпы құны 
2,5 млрд доллар болатын жаңа жо баларға 
қол қою арқылы 13,4 млрд долларға 
жетіп, ре кордтық көрсеткіш болған, 
сондай-ақ есепті кезеңдегі жос пар лардан 
айтарлықтай асып түскен. Осылайша, 
қатысушы елдер азаматтарының өмір 
сүру деңгейін жақсартуға ба ғыт талған 
Банк жоба лары ның жалпы саны 273-ке 
жетті.

Премьер-министр ЕАДБ өткен жылы 
ауқымды жұмыс атқарғанын баса айт-
ты. Осы ретте даму жобаларын одан əрі 
жүзеге асыру барысында тəуекелдерді 
басқаруға жəне Банктің кредиттік 

рейтингін сақтауға ерекше назар ауда-
ру қажет.

«Инвестиция көлемі был  тырғы жыл-
мен салыс тыр ғанда 1 млрд долларға 
жуық артты. Ағымдағы инвес ти циялық 
портфель өсіп отыр. Біз Банктің тұрақты 
да муы жəне сəйкесінше қа ты су шы 
елдердегі жобаларды қар жыландыру 
бойынша жұ мысты жалғастыруымыз 
керек», деді Əлихан Смайы лов.

Сондай-ақ Кеңесте 28 мау сымда 
қатысушы мемлекеттер арасында жар-
ғылық капиталды қайта бөлу туралы 
қабылданған шешімдер толығымен 
орындалғаны туралы хабардар етілді. 
Нəти жесінде, төленген жар ғылық 
капиталдағы Ресей акциялар пакетінің 
бір бөлігі басқа мүше мемлекеттер 
арасында біркелкі қайта бөлінді. Нəти-
жесінде, Ресей үлесі 66%-дан 44,8%-ға 
төмендесе, Қазақстанның үлесі 33%-дан 
37,3%-ға өсті.

Сонымен қатар Кеңестің қарауына 
Банкке кіру мəселесі бойынша Өзбек-
станмен жүргізілген келіссөздер туралы 
есеп ұсынылды.

Қатысушылар тізімін кеңейту Банкке 
ықтимал тə уекелдерді азайтуға жəне 
жаңа интеграциялық баста маларды іске 
қосу мүмкін діктерін пысықтауға мүм-
кіндік беретіні атап өтілді.

Анықтама: Еуразиялық даму банкі 
– еуразиялық кеңістікте инвестициялық 
қызметті жүзеге асыратын халықаралық 
қаржы ұйымы. 17 жылдан астам уақыт 
бойы ЕАДБ экономикалық байланыс-
тарды нығайтуға жəне кеңейтуге жəне 
қатысушы елдердің: Армения, Беларусь, 
Қазақстан, Қырғызстан, Ресей жəне Тəжік-
станның жан-жақты дамуына көмектесіп 
келеді. ЕАДБ-ның жарғылық капиталы 
– 7 млрд доллар. ЕАДБ портфеліндегі 
негізгі үлес көлік инфра құ ры лымы, 
цифрлық жүйе   лер, жасыл энергетика, 
ауыл шаруашылығы, өнер кə сіп жəне 
машина жасау са ла ларындағы инте гра-
ция лық əсері бар жоба лар ға тие сілі. Банк 
өз жұ мысында БҰҰ-ның Тұрақты даму 
са л а сын дағы мақсаттарын жəне ESG 
қағидаттарын бас шы лыққа алады.

ЕАДБ кеңесінің кезекті отырысы
––––––––––––––––––––––––––––––––––––––––––––––––––––––––––
Премьер-министр �лихан Смайылов Еуразиялық даму банкі (ЕАДБ) 
кеңесінің кезекті отырысын �ткізді. Жиында былтыр атқарылған жұмыстар 
қорытын дыланып, ағымдағы �зекті мәселелер талқыланды.
––––––––––––––––––––––––––––––––––––––––––––––––––––––––––

(Соңы. Басы 1-бетте) 

